
ERTANGI KARTOSHKANI EKISH MUDDATLARI VA TARTIBINI O’SISH VA
HOSILDORLIGIGA TA’SIRI

O’zbekiston aholisining kartoshka mahsulotiga bo’lgan ehtiyojini qondirish dolzarb vazifalardan biri
bo’lib, kartoshka asosiy 0ziq-ovqat sanoati uchun muhim xom-ashyosi hisoblanadi. Buxoro viloyati tuprog-
iqlim sharoitida mahalliy va chetdan keltirilgan navlari magbul ekish muddatlari va ekish sxemasini ilmiy
asoslangan holda kam o’rganilgan. SHularni inobatga olib ertangi kartoshkani optimal ekish muddatlari va
usuli hamda o’tqazish tartibini aniqlash maqgsadida 2020-2021 yillar davomida dala tajribasini olib borilgan.
Bu tajribalarda Gollandiyadan keltirilgan ertapishar Ramona va Marfona navlaridan foydalanildi. Tajriba
Buxoro tuman “AminHayot bog’i” fermer xo’jaligida o’tkazildi. Dala tajriba xo’jaligi tuprog’i gadimdan
sug’oriladigan o’tloqi allyuvial bo’lib, chirindi (gumusni) miqdori 0.8-1.2%, azot — 0.006-0.12% va kaliy
0.32-0.60% tashkil qildi. Dala tajriba xo0’jaligi maydoni 0.3ga. tajriba o’tkazish yillarida o’rganilgan
navlarda eng magbul ekish usuli va tartibini aniqlash uchun fenologik kuzatuvdar hamda hisob-kitob ishlari,
ya’ni o’simlikni unib chiqishi, shonalash, gullash va pishish davrlari, ko’chat qalinligi, tuganaklarning
og’irligi, bir tupdan va gektaridan hosildorlik aniqlandi.

Dala tajriba xo’jaligi erini shudgorlash dekabr oyida 30-35sm chuqurlikda o’tqaziladi, tuproq sho’ri
yuviladi, fevral oyida ekishdan oldin 400kg ammofos fizik holda yerga kiritiladi. Kartoshkaning ertangi
navlari uch muddatda 15,25 fevral va O5mart oyida 8-10sm chuqurlikda ekiladi, qator oralariga ishlov
berildi va o’suv davrida 250kg/ga ammiakli selitra va 100kg/ga ammofos marrt-aprel oylarida erga
kiritiladi, o’suv davrida 8-10 mart 300-350m®/ga me’yorda sug’oriladi, ikki marta chopiq qilinadi va iyun
oyida kartoshka hosili yig’ib olinadi[1,2].

O’tkazilgan tajriba natijalarida shu ma’lum bo’ldiki, kartoshkaning Ramona navida o’suv davri 85-
96 kunni va Marfona navida esa 96-102 kunni tashkil qildi. 25fevralda va Smart oylarida ekilgan kartoshka
navlarining o’suv davri qariyb bir xil bo’ldi. Ertangi kartoshkani o’suv davrlari oziqlantirish, sug’orish
tizimi, tuproq-iqlim sharoitlari, yer osti sizot suvlarining joylanish chuqurligi, tuproq unumdorligi, ekish
muddati, usuli, navlar va boshqa parvarishlash omillariga chambarchas bog’liqdir. SHuni alohida qayd etish
lozimki, ertangi kartoshka navlarini parvarish texnologiyasida, xususan ularning oziqlantirishiga e’tibor
berish lozimdir. Agar azotli o’g’itlar bir yillik me’yoridan ko’proq me’yorda berilsa, kartoshka palagini
g’ovlashiga sabab bo’ladi va pirovard natijada tuganaklarning pishishi kechikadi va hosildorlik esa
anchagina kamayadi.

SHuningdek, olib borilgan tadqiqot natijalaridan shu ma’lum bo’ldiki, Buxoro viloyati tuprog-iglim
sharoitida ertangi kartoshka navlari uchun eng yaxshi va magbul muddati bu 25fevral bo’lganligi aniqlandi
hamda bu muddatda ekilgan tuganaklarda hosildorlik boshqa ekish muddatlarga nisbatan 18-31ts/ga yoki
9.5-19.2% ga oshadi.

Foydalanilgan adabiyotlar.
1. https://uz.denemetr.com/docs/769/index-318841-1.html?page=8
2. https://www.twirpx.com/file/1338519/

